
(ஸ்ரக்³த⁴ரா)
ஆலோலோல்லோலமாலா-கலகலகலிதாம்போ⁴தி⁴கூலால்லலாமாத்³
யாவந்நீஹாரபூ⁴மீத⁴ர - த⁴வளஶிலா -லக்³ந - பூ⁴ ஸம்விபா⁴கா³ந் ।

ஸீமாந்தாதா³ ச வங்கோ³பஸரித³தி⁴பதிம் யாவத³ஸ்த்யேஷ ஸஸ்யை:
பத்ரஶ்யாமைர்த்³ருமாக்³ரைர்வலயிதவஸுதோ⁴ பா⁴ரதம் நாம தே³ஶ:॥

வங்கை:³ஸங்கீ³தகீர்தி: கலிதகலகலஶ்சோத்கலைராந்த்⁴ரப³ந்து⁴-
ர்மத்³ரைருந்நித்³ரமுத்³ரோ ஜவஜநிதஜயோத்³கு³ர்ஜர:ஸிந்து⁴பி³ந்து:³ ।

பஞ்சாபைரஞ்சிதஶ்ரீர்மது⁴மது⁴ரது⁴ரோ - மத்⁴யயுக்தைர்விஹாரை -

ரார்யாவர்தாபி⁴தா⁴நோ ஜயதி ஜநபதோ³ மாநிநாம் ஜந்மபூ⁴மி:॥
தே³வைராப்யாயிதஶ்ரீரபி ஸுரஜ²ரிணீ - நிர்ஜ²ராம்ப: ⁴ - புநீதோ,
நீத: ஶிக்ஷாம் ப்³ரு’ஹத்யா: பதிபி⁴ரநுதி³நம் கீர்திதோ லேக²வ்ரு’க்ஷை: ।

மந்தா³ரை: பாரிஜாதாதி³பி⁴ரத²ஸஹரி: புண்யபோ⁴க்³ய:ஸுதா⁴ச்சோ²,
க³ந்த⁴ர்வைர்கீ³யமாநோ விலஸதி ஸகலோ பா⁴ரதஸ்வர்க³லோக:॥

கு³ஞ்ஜத்³-ப்⁴ரு’ங்கா³லி-கீ³தை: ஶ்ருதிஸுக²மது⁴ரை:கூஜதா³லோஹிதாக்ஷை-

ஶ்சூதாஸ்வாதா³திரிக்தஸ்வரமுக²ர-பிகைர்மாத்³யதா³மோத³வாஹை: ।
புஷ்பாணாம் பாவமாந: ப்ரக்ரு’தி-வரவதூ⁴-நூதநாக்ரீட³முக்³த⁴ம்

தி³க்³த⁴ம் ஶோபா⁴பி⁴ராமம் குஶலக்ரு’திகலோல்லாஸிதம் பா⁴ரதம் ந:॥
சாரித்ர்யாணாம் நிதா⁴நம் மநுஜதநுப்⁴ரு’தாம் ஸம்விதா⁴நம் ஶுசீநாம்

மர்யாதா³நாம் நிதா⁴நம் விமலமதிமதாம் யோகி³நாம் ஸந்நிதா⁴நம் ।
ஆதா⁴நம் தி³வ்யபா⁴ஸாம் ப்ரக்ரு’திவிலஸிதாகா³ரமேகம் ப்ரதா⁴நம்

ராஷ்ட்ர ந்யாயாவதா⁴நம் ப்ரதிபத³மயதே பா⁴ரதோச்சாபி⁴தா⁴நம் ॥
விஶ்வேஶ:ஸர்வஶக்திர்கி³ரிவரதநயா-ஸாஹசர்யார்சிதஶ்ரீ:

ஸாந்த்³ராநந்தா³ம்ரு’தாம்போ⁴நிதி⁴ரமரஸரித்³வீசிவாசால மௌலி: ।
ஸ்வாதந்த்ர்யோல்லாஸலோலாம் விலஸிதவிப⁴வாம் ஸர்வஶோபா⁴பி⁴ராமாம்

ப⁴வ்யாம் ப⁴வ்யைகபா⁴வாம் ப⁴ரத பு⁴வமிமாம் ஸர்வதா³ஸம்பி³ப⁴ர்து ॥

-கவிதார்கிகசக்ரவர்திஶ்ரீமஹாதே³வஶாஸ்த்ரிணாம்,
வாராணஸேயாநாம் ।

